
Ann B 03.12.2017 - Pröma domënia d'Advënt (B) 
domënia dla dlijia te ciasa 

n. 01 

Avei fidënza y ester arjigná 

 Is 63, 16b–17.19b; 64, 3–7  |  1 Cor 1, 3–9  |  Mc 13, 24–37 

  

Dal Vangele do San Merch:  
33Metede averda, y stede muntri! Deach’i ne savëis nia, canche le tëmp é chilò. 34Ara 

é sciöche cun n ël che à lascè süa ćiasa, por se mëte söl iade: Al ti à surandè döta la 

responsabilité a sü fanć, a vignun so laûr; le portier àl comanè de stè munter. 35Porchël 

stede muntri! Deache i ne savëis nia,  canche le patrun de ćiasa vëgn indô, sce da sëra 

o da mesanöt, sce dal ćiant dl ial o da doman. 36Al ne dess nia, canch’al vëgn te n 

iade,  ves urté tla sonn. 37Ći ch’i diji a os, chël diji a düć:  Stede muntri!  

 

 

 

 

 

 

 

 

 

 

 

 

 

 

 

 

 Letöres dla 2. domënia d'Advënt (B)  

Is 40, 1–5.9–11  |  2 Pire 3, 8–14  |  Mc 1, 1–8|                              |  

Atlamaziun 
  DLA DOMËNIA 

Móstresse, Signur, töa 
tlemenza y scìnchesse töa 

salveza. Alleluia. 
 

 

I periun do  

La sapiënza di plü vedli – 

Che les porsones plü vedles, 

sostegnides da families y 

comunites cristianes, pois porté ite 

süa sapiënza y esperiënza por la 

difujiun dla fede y la formaziun 

dles generaziuns nöies. 



 

 

Edema liturgica dai 03.12. ai 10.12.2017 

2017 Ora Mëssa 

1a  DOMENIA   3.12 

D´ ADVENT         

dales 19.00 invieia les  

ciampanes ala oraziun 

tles families 

 

  9.30 

10.00 

 

 

  

 

 

14.30 

 

Corona 

Rorate por les families dl zënter 

 2a de sopoltöra + Vittoria Turnaretscher 

 familia Carlo Plazza 

 families Costalunga, Planac 

 + Rosalia Costalunga 

benedisciun dles gherlandes d´Advent (marcé) 

Bato de Heidi Erlacher 

 

LÖNESC             4.12 

beat Nepom. v. Tschid. 

  7.25  Rorate      

 ++ fam. Lois Turnaretscher; 

         + Paul Prousch 

MERTESC          5.12   

MERCUI            6.12 

s. Micorà, vesco 

 7.25 Rorate   

 families Agreiter, Tru 

       + Emmy Prousch 

JÖBIA                 7.12 

s. Ambroje 

 17.00 

18.00 

Ora d´adoraziun 

Rorate prefestif  grup d´adoraziun 

    families Sepl Rubatscher, Borbeles 

VENDRES         8.12 

S. MARIA 

IMACULADA 

  9.30 

10.00 

Corona 

Rorate solenn en onur de s. Maria 

por la Uniun dles ëres y por l’ Cor de dlijia 

SABEDA            9.12 18.00 Rorate por i Stüdafüch y dedô reuniun generala 

 aniversar + Paula Agreiter 

 + Amalia Erlacher 

2a DOMENIA   10.12 

D´ ADVENT 

 9.30 

10.00 

Corona 

Rorate por les families sön pert da Mirí y 

por i  Seniores de Antermeia y S. Martin 

y dedô marena 

 3a de sopoltöra + Vittoria Turnaretscher 

 families Prousch Clara 



 

 

 

  Informaziuns y terminns 
 

Vijita pastorala dl vesco: al é ste na bela y gran festa, sintida y festejada. Y chesc é 

mirit de düc chi che á portè pro. Porchël ti va n gran dilan a düc chi che á daidé de val 

vers. Dandaldöt al Consëi de Cöra, a uniuns y porsones singoles. N dilan particolar ala 

presidënta dl consëi Silvia Forer. En gran dilan ince a dötes les patrones y atri che á 

porté val por le buffet te palestra.  

Chi che oress ti ciaré a val fotografies fates en la festa, n ciafa sön internet sot al sit dla 

uniun pastorola Val Badia ala misciun: 

http://www.valbadiaonline.it/comunite/ploanies/ploanies/antermeia/fotos-vijita-

pastorala.html      

                   Dilan,  le ploan 

 

Ofertes en ocajiun dla sopoltöra dla + Vitoria Turnaretscher por la dlijia: fam. 

Rives-Moling, Tisler;  Maria y Hannele Dejaco. Bel dilan! 

 

Chëstes porsones se arjigna ca al sorvisc de partí fora la comuniun: Erlinda (Linda) 

Pezzei-Dejaco, Monica Adang-Unterweger y Silvester Promberger (bele le secundo 

iade). Ai á fat la pröma pert dl curs y á ciafé la inciaria dal vesco por i proscimi 6 mëisc 

de partí fora la comuniun. Dô la secunda pert ciafi la inciaria por i proscimi 5 agn. Ti 

dijun dilan de süa disposiziun.    

            siur Paul 

 

Le consëi di jogn d’Antermëia lascia alsavëi che le vëindres ai 08 de dezëmber saral 

indo la poscibilité da fá gní San Micurà te ostes ciases! Chi che oress se daidé mantignì 

chësta bela tradiziun y ti fa na ligrëza a sü mituns y sües mitans, dess cherdé sö cina ai 

06/12 l‘numer 3401886969. 

La Uniun di Seniors da San Martin y d’Antermëia inviëia ala Festa da Nadé en 

domënia, ai 10 de dezëmber, a Antermëia: dales 10.00 Rorate di Seniors y dedo marëna 

tl Hotel Fontanella. Le cost é de 15 € porom. Prenotesse cina en vëndres, ai 08/12, pro 

Loise Kircher 329 13 98 721 o pro Alfred Ploner 333 36 54 786. 

Le dotur Eduard Agreiter é demez dai 4.12. domisdé  ai 7.12. y vëgn sostituí dala 

doturia Grete Mahlknecht (0474 523 018 – 349 06 67 034). 

I sëis dër bel inviá al conzert „revelaziuns“ dl cor de studënc „cantus iuvenis“ da Viena 

(dir. André Comploi) y dl Freiburger Xaxophonensemble (dir. Christoph Kirschke) en 

sabeda, ai 9 de dezëmber, dales 20.00, tla Dlijia d’al Plan y en domënia, ai 10 de 

dezëmber, dales 15.00, tla dlijia di Capuzineri a Porsenú. Söl program él „Maria tla 

Revelaziun“ de Franz Comploi, na composiziun de Andrea Tasser, musighes de Mozart, 

dl romantizism y daldedaincö Info: www.canusiuvenis.at 



 
 
 

Düc é dër bel inviá incö domënia, 3/12, dales 10.00 ales 17.00, tla Spona (salf de laur 

protezioné) a Pidrô al Marcé da Nadé cun de bel patüc d’artejanat y libri.  

La Scora de Musiga tëgn n "conzert da Nadé" le lönesc ai 18 de dezëmber 2017 dales 

18:00 te dlijia a Al Plan. Al cianta y sona les scolares y i scolars dla Scora de Musiga 

dla Val Badia.  Düc é dër bel inviá da gní a ascuté sö les beles medodies y cianties che 

vëgn portades dant.  

Le KVW inviëia vëdui y vëdues y porsones sores l’atra sabeda, ai 16 de dezëmber, dales 

14.00, tla mensa dl KVW a Bornech a na bela festa da Nadè. Prenotesse prëibel pro la 

rapresentanta dl KVW de osc paisc cina ai 14 de dezëmber. 
 

 

04.12.- 09.12.  Lisa – Nadine – Sara - Thomas 

08.12.2017 Stefan – Armin – Maria – Emily – Nicol – Ilary – Miriam -Sara 

 
10.12.2017 Tom – Lorenz – Damian - Oscar 

 

07.12.2017 Marialuisa Turnaretscher 

08.12.2017 Giovanna Rubatscher 

09.12.2017 Ernesto Winkler 

10.12.2017 Patrizia Winkler 

 
 

 

 
 

 
 

 
 

 

 

Les mius aodanzes por le compliagn ti fajunse a 

Clara Maria (80). Döt le bun. 

______________________________________________________________________________ 
 

Impressum: Ploania Antermëia - redaziun Carlo Plazza 
Comunicaziuns: cina la jöbia sëra a carlo.plazza@hotmail.com | 0474 520044 
Download: www.unitepastorala.org  | www.comun.sanmartindetor.bz.it 

Mësses a Rina: Dom 8.30  Dedol 19.30  Jöb 19.15  Vën 8.30 Sab 19.15  Dom 8.30 

Mësses a San Martin: Dom 9.30  Dedol 19.30 Jöb 7.30  Vën 9.30  Sab 18.30  Dom 9.30 

„Ave, tö es plëna de grazia!“ Maria é le dessëgn 

de ci che Idî ó nes scinché. I podun lascé valëi 

chësc salüt a Maria ince por nos, sc’i se metun 

dala pert de Gejú Crist: „Tö es plëgn/plëna de 

grazia!“ Chësta grazia nes porta y nes tëgn. Nosta 

vita, che é baldi maciada dal picé, pó gní varida y 

salvada. La vijinanza incër Maria nes tol ite ince 

nos  tla grazia de Dî che nes varësc y nes salva. 


